
MOLIYAVIY MENEJMENT 
TIZIMINI RIVOJLANTIRISHDA 
RAQAMLI MARKETINGDAN 
FOYDALANISHNING 
AFZALLIKLARI
Sobirjonov Sanjar Sobirjonovich
PhD, Toshkent davlat iqtisodiyot universiteti dotsenti

Annotatsiуa: Mazkur maqolada kichik biznes va xususiy tadbirkorlik subyektlari faoliyatida moliyaviy menejment tizimini 
transformatsiyalashda zamonaviy raqamli texnologiyalardan foydalanishning nazariy va amaliy rivojlanish tendensiyalari 
tahliliy о‘rganilgan.

Kalit so‘zlar: Raqamli iqtisodiyot, moliyaviy menejment, elektron xizmatlar, naqd pul aylanmasi, raqamli transformatsiya, 
moliyaviy integratsiya, Finance 4.0, raqamli texnologiyalar, Front-End, Back-End.
Abstraсt: In this article, the theoretical and practical development trends of the use of modern digital technologies in the 
transformation of the financial management system in the activities of small business and private business entities are 
analytically studied.

Keу words: Digital economy, financial management, electronic services, cash circulation, digital transformation, financial 
integration, Finance 4.0, Digital technologies, Front-End, Back-End.
Аннотация: В данной статье аналитически изучены теоретические и практические тенденции развития использо-
вания современных цифровых технологий при трансформatsiи системы финансового управления в деятельности 
субъектов малого бизнеса и частного предпринимательства.

Ключевые слова: Цифровая экономика, финансовый менеджмент, электронные услуги, денежное обращение, 
цифровая трансформatsiя, финансовая интеграция, Финансы 4.0, цифровые технологии, Front-End, Back-End.

K I R I S H
Raqamli transformatsiyalashuv tadbirkorlik subyektlari faoliyatida korxonalarning moliyaviy resurslarini 

shakllantirish, taqsimlash va qayta taqsimlash jarayonlarini yangi davr talablari asosida takomillashtirishni 
taqoza etmoqda. Bu borada yurtboshimiz Sh.Mirziyoyevning “O‘zbekistonda faqat raqamlashtirish orqali tan-
narxni tushirish mumkinligi”ni ta’kidlaganliklari ham bejizga emas [1]. Bu esa o‘z navbatida, moliyaviy menej-
mentning an’anaviy uslublaridan tubdan farq qiladigan raqamli uslublarni joriy etishni talab qilsa, bir vaqtning 
o‘zida bugungi kundagi tovar hamda xizmatlarning sifat va tannarxini belgilashda bozor munosabatlariga 
muvofiq tarzda amalga oshirish zarurligini ko‘rsatadi. 

Raqamli transformatsiya jarayonlari endilikda nafaqat ishlab chiqarish, balki moliya va bank sohalarida 
ham yangi texnologiyalardan faol foydalanuvchiga aylanibgina qolmasdan, zamonaviy iqtisodiyotning qiyo-
fasini tubdan o‘zgartirmoqda. Shu nuqtai nazardan, raqamli texnologiyalar hayotning barcha sohalariga sezi-
larli ta’sir ko‘rsatishini hisobga oladigan bo‘lsak, raqamli marketingning moliyaviy menejment tizimiga bog‘liq 
jihatlarini aniqlash masalalari dolzarb bo‘lib qolmoqda.

Yuqoridagilarni umumlashtirgan holda aytishimiz mumkinki, bugungi raqamli iqtisodiyot sharoiti “Digital 
marketing” texnologiyalari orqali moliyaviy menejment tizimining maqbul arxitekturasini yaratish, raqobatbar-
dosh mahsulot ishlab chiqarishni tashkil etish, ishlab chiqarish va tashkiliy jarayonlarning moslashuvchanligiga 
erishish, korxonaning investitsion jozibadorligini oshirish, korxonalarning iqtisodiy samaradorligini kafolatlay-
digan moliyaviy boshqaruv tizimiga o‘tish zarurligini ko‘rsatadi.

Bu borada “Business School Of Hunan” universiteti professori Zhu, Xiangping moliyaviy menejment 
tizimida raqamli marketing texnologiyalarining o‘rni xususida to‘xtalar ekan, avvalo, naqd pul aylanmasining 
o‘sishi, mamlakatlar va mintaqalar o‘rtasidagi moliyaviy raqobatni kuchaytirishi, moliyaviy integratsiya jara-
yonlariga ta’siri, kapital bozorlarida yangi vositalarning yaratilishiga hamda moliyaviy transformatsion o‘zga-
rishlarga sabab bo‘lishini ta’kidlab o‘tadi [2].

ga yuz tutayotgan bir sharoitda kichik biznes va xususiy tadbirkorlik subyektlarining moliyaviy samaradorligini 
oshiradi hamda korxonalarning barqaror daromadlarining o‘sishiga erishuvini ta’minlabgina qolmasdan, jahon 
bozoriga kirish imkonini yaratadi.

M A V Z U G A  O I D  A D A B I Y O T L A R  T A H L I L I
Moliyaviy menejment tizimini transformatsiyalashda raqamli marketingni takomillashtirishga oid nazariy 

qarashlar bir qator xorijlik olimlarning ilmiy tadqiqotlarida о‘z aksini topgan. Xususan, Miao Zhenlong [3], Hai 
Li [4], Savostyanova A. A., Zavyalova N. B. [5], Burgonov O. V., Mixaylov E. V. larning [6] asarlari, sun’iy intel-
lekt, Big data, raqamli platformalardan foydalangan holda moliyaviy menejment tizimlarini modellashtirish 
muammolari Liu Bochuan [7], Augustyn Marcjanna M. [8], Martynov L. M. [9], Smirnova A. A. larning [10] ilmiy 
ishlarida hamda moliyaviy boshqaruv qarorlarini qabul qilish jarayonlarini avtomatlashtirishga imkon beradigan 
axborot texnologiyalari va smart (aqilli) tizimlardan foydalanish istiqbollari Shigapova A. F. [11], Tronina I. A., 
Tatenko G. I., [12], Iurieva L V. [13], Guet, Pol M. [14] larning ishlarida batafsil yoritilgan.

T A D Q I Q O T  M E T O D O L O G I YA S I
Maqolani tayyorlashda nazariy va amaliy о‘rganish, tizimli tahlil va yondashuv, sо‘rovnoma, statistik kuza-

tish, taqqoslash, statistik guruhlash, mantiqiy va tarkibiy tahlil qilish yondoshuvlaridan foydalanilgan. 

T A H L I L  V A  N A T I J A L A R
Bugungi kunda tadqiqotchilar va mutaxassislar asosan raqamlashtirish jarayonini mamlakat iqtisodiyotiga 

ta’sirini chuqur o‘rganishga e’tibor qaratishmoda. Biroq tadbirkorlik subyektlari faoliyatida moliyaviy menejment 
tizimini transformatsiyalashda raqamli marketingdan foydalanishning ilmiy-nazariy asoslari, tadbirkorlik sub-
yektlari faoliyatida raqamli marketing texnologiyalarining usul va vositalarini qoʻllash bilan bog‘liq asosiy masa-
lalar e’tibordan chetda qolmoqda.

Guvohi bоʻlayotganimiz, raqamlashtirish jarayonini boshdan kechirayotgan XXI asr har bir ijtimoiy-iqtisodiy 
munosabatga raqamli muhitni olib kirishni talab qilmoqda. Rivojlangan xorijiy davlatlar amaliyotida axborot- 
texnologik platformalarda faoliyat kоʻrsatayotgan raqamli iqtisodiyotning jadal o‘sishi rivojlanayotgan davlatlar 
oldiga bunday platformalarning yangi modellarini yaratish zaruratini taqozo etmoqda. Olimlarning fikrlariga 
koʻra, raqamlashtirish jarayonining mamlakat iqtisodiyotiga kirib, takomillashib borishi transmilliy korporatsi-
yalarning mamlakat mintaqaviy va milliy iqtisodiyotdagi rolini sezilarli darajada oshiradi. 

Shuningdek, “McKinsey” ekspertlarining statistik ma’lumotlariga kоʻra, bugungi kunda, jahon YaIMning 
qariyb 10%i raqamli aktivlarga tоʻgʻri keladi, shu bilan bir qatorda, ularni ishlab chiqish sur’ati jahon iqtisodiy 
оʻsishining 30%iga teng deb baholangan [15]. Albatta, raqamlashtirishdan maksimal foyda olishni istagan davlat, 
zaruriy yuqori texnologik mahsulotlarning bozorini yaratishi va uning faoliyatini qoʻllab-quvvatlashi lozimdir. 
Xususan, xorijiy iqtisodchilardan T.Ablyazov va V.Asualning fikricha, raqamli transformatsiya jarayoni mavjud 
biznes modellarni takomillashtirish, shuningdek, ish samaradorligini oshirish uchun raqamli texnologiyalardan 
foydalanishni anglatadi. Ushbu jarayon innovatsion texnologiyalarni doimiy ravishda joriy etishni oʻz ichiga olib, 
bu butun iqtisodiyotni toʻliq raqamli oʻzgartirishga olib keladi [16].

1-rasm: Moliyaviy menejmentda raqamli texnologiyalardan foydalanish samaradorligi

Dunyodagi yеtakchi kompaniyalarning moliyaviy boshqaruvida raqamli texnologiyalardan foydalanish 
amaliyotini tahlil qilish samaradorlikning sezilarli darajada oshishini aniqlash imkonini berdi. Bu borada olib 
borilgan tadqiqotlar natijasi 1-rasmdagi ma’lumotlarda ifodalangan. Unga ko‘ra, raqamli texnologiyalardan foy-
dalanish buxgalteriya hisobiga 77,0 %, naqd pulsiz to‘lovlarga 79,0 %, daromadlarni boshqarishga 75,0 %, 
tavakkalchilikni boshqarishga 60,0%, moliyaviy rejalashtirishga 45,0 % ta’sir ko‘rsatishi aniqlangan.

Naqd pul aylanmasining o'sishi

Tavakkalchilikni boshqarish

2-rasm: Raqamli texnologiyalarning moliyaviy menejmentga ta’siri 

Nemis olimasi professor Anne Gfrerer o‘z tadqiqotlarida tadbirkorlik subyektlar faoliyatida raqamlashtirish-
ning asosiy kamchiliklari sifatida innovatsiya, boshqaruv va tashkiliy texnologiyalardan to‘laqonli foydalanish 
imkoniyatining cheklanganligi bilan ifodalaydi. 2-rasmga ko‘ra, tadbirkorlik subyektlari faoliyatidagi moliyaviy 
menejment tizimida raqamli marketingdan foydalanish holati ishlab chiqarish xarajatlarini kamaytirish 15,0 %, 
yuqori sifatli ma’lumotlarni qayta ishlash 27,0 %, yangi mahsulotlarni ishlab chiqish 30,0 %, biznes samarador-
ligini oshirish 38,0 %, jarayonlarni tizimlashtirish 50,0 % investitsiya qilingan kapitalning rentabelligini oshirish 
49,0 %, naqd pul aylanmasining o‘sishi 65,0 % va risklarni boshqarishni yaxshilash 70,0 %ga oshishiga olib 
kelishi isbotlangan.

Bundan kelib chiqadiki, tadbirkorlik subyektlari faoliyatiga raqamli marketingni joriy etilishi moliyaviy bosh-
qaruv tizimida qayd etilgan barcha ma’lumotlarni real vaqt rejimida tahlil qilish, vaqt va pulni tejash, qiymat 
zanjirlarini optimallashtirish orqali samaradorlikni oshirish imkoniyatini yaratadi.

X U L O S A  V A  T A K L I F L A R
Tahlil natijalari va xulosalar asosida tadbirkorlik subyektlari faoliyatida moliyaviy menejment tizimini trans-

formatsiyalashda raqamli marketingni takomillashtirish boʻyicha quyidagi xulosalar shakllantirildi:

■ Moliyaviy menejment tizimini transformatsiyalashda raqamli marketing texnologiyalarining xususiyatlari 
bir-birini toʻldirib turishini e’tiborga olgan holda, bozorni oʻrganish, iste’molchilarni segmentlash, mar-
keting strategiyalarini ishlab chiqish bilan bogʻliq jarayonlar – jalb qilish, kommunikatsiya, konversiya 
hamda monetizatsiya bosqichlari orqali amalga oshirilishi zarurligi asoslab berildi.

■ Iste’molchi tovarning sifat talabi, estetik talabi, ishlab chiqarish talabi, ishonchlilik talabi, ergonometrik 
talabi, ekologik talabi, xavsizlik talabi va tovar modifikatsiyasiga toʻgʻridan-toʻgʻri ta’sir koʻrsata olishi 
mumkinligi DML (Digital marketing location) modeli asosida aniqlandi.

■ Kompaniyaning rivojlanishiga ta’sir qiluvchi ichki va tashqi omillarni baholash uchun strategik rejalash-
tirishning SWOT va PESTEL tahlil usullari kuchli va zaif tomonlarini baholash, rivojlanish istiqbollari 
va tashqi tahdidlarni aniqlash, xodimlarning mehnat unumdorligini optimallashtirish, raqobatbardoshlik 
potensialini maksimal darajada oshirish va xavflarni minimallashtirishda yordam berishi aniqlandi.

■ Tadbirkorlik subyektlari faoliyatida raqamli platformalarni joriy etishdagi moliyaviy va texnologik 
resurslarning talab etilishining spetsifik jihatlari va ularning paydo boʻlish sabablari hamda manbalarini 
oʻrganish natijasida tadbirkorlik sohasida milliy “Raqamli tadbirkor” platformasi ishlab chiqildi.

S■ Virtual Reality marketing texnologiyalari yordamida potensial mijozlar va xaridorlarga tanlangan mah-

sulot dizayni va konstruksiyasini masofadan turib, mobil ilovalar, smartfon yoki planshet yordamida 
vizualizatsiya qilish hamda tajriba oʻtkazish, shuningdek, xatolarni oʻz vaqtida aniqlash va tuzatish 
imkonini beradi. Ushbu texnologiyadan foydalanish vaqt va pulni tejabgina qolmasdan, korxonalarning 
onlayn faoliyatini davom ettirishga xizmat qilishi aniqlandi. 

■ Kichik biznes va xususiy tadbirkorlik korxonalarining marketing faoliyatining oʻziga xos xususiyatlari 
hamda tadbirkorlik subyektlarning raqamli marketing tendensiyalarini oʻz faoliyatlariga joriy etishning 
samarali yechimi ijtimoiy tarmoqlardan (Facebook, Twitter, Mesenger, Linkedin, Instagram, Telegram) 
foydalanish ekanligi aniqlandi. 

